
Yuldasheva Shoxida Botirovna 

University of Innovation Technologies assistent o‘qituvchisi 

 

Kurbanbayeva Moldir Abatbay qiz 
University of Innovation Technologies 3-bosqich talabasi 

 

Annotatsiya: Maqolada maktabgacha yoshdagi bolalarda ijtimoiy ko‘nikmalarni shakllantirishda ijodiy o‘yinlarning peda-

gogik imkoniyatlari tahlil qilingan. Tadqiqotning dolzarbligi zamonaviy maktabgacha ta’lim tizimida bolalarning kommu-

nikativ kompetensiyasini, jamoada ishlash, hamkorlik qilish, muammolarni birgalikda hal etish va ijtimoiy moslashuv 

ko‘nikmalarini rivojlantirish zarurati bilan izohlanadi. Tadqiqot davomida ilmiy adabiyotlar tahlili, pedagogik kuzatish hamda 

qiyosiy tahlil metodlaridan foydalanildi. Natijalar ijodiy o‘yinlardan tizimli foydalanish bolalarning o‘zaro muloqoti, empa-

tiyasi, tashabbuskorligi, mas’uliyati va jamoada ishlash ko‘nikmalarining rivojlanishiga ijobiy ta’sir ko‘rsatishini isbotladi. 

Kalit so‘zlar: maktabgacha ta’lim, ijtimoiy ko‘nikma, ijodiy o‘yin, syujetli-rolli o‘yin, hamkorlik, kommunikativ kompeten-
siya, ijtimoiylashuv, tarbiyachi, pedagogik texnologiya, bolalar rivojlanishi, o‘yin faoliyati, kreativlik. 

Abstract: This article analyzes the pedagogical possibilities of creative games in forming social skills in preschool chil-

dren. The relevance of the research is explained by the need to develop children’s communicative competence, team-

work, cooperation, problem-solving, and social adaptation skills in the modern preschool education system. The study 

utilized methods of scientific literature analysis, pedagogical observation, and comparative analysis. The results proved 

that the systematic use of creative games has a positive impact on the development of children’s communication skills, 

empathy, initiative, responsibility, and teamwork. 

Key words: preschool education, social skills, creative game, role-playing game, cooperation, communicative compe-
tence, socialization, educator, pedagogical technology, child development, play activity, creativity. 

Аннотация: В статье анализируются педагогические возможности творческих игр в формировании социальных 

навыков у детей дошкольного возраста. Актуальность исследования объясняется необходимостью развития ком-

муникативной компетенции детей, навыков работы в команде, сотрудничества, совместного решения проблем и 

социальной адаптации в современной системе дошкольного образования. В ходе исследования использовались 

методы анализа научной литературы, педагогического наблюдения и сравнительного анализа. Результаты дока-

зали, что систематическое использование творческих игр положительно влияет на развитие у детей навыков 

общения, эмпатии, инициативности, ответственности и работы в команде. 

Ключевые слова: дошкольное образование, социальные навыки, творческая игра, сюжетно-ролевая игра, 

сотрудничество, коммуникативная компетенция, социализация, воспитатель, педагогические технологии, раз-

витие детей, игровая деятельность, креативность. 

 

KIRISH  

Maktabgacha ta’lim tizimi inson shaxsining har tomonlama rivojlanishida muhim bosqich hisoblanadi. 

Aynan ushbu davrda bolaning shaxs sifatida shakllanishi, tengdoshlari va kattalar bilan muloqot qilish madani-

yati, ijtimoiy xulq-atvor me’yorlarini egallashi hamda jamiyatga moslashuvi uchun zarur bo‘lgan kompeten-

siyalar shakllanadi. Shu sababli maktabgacha ta’lim tashkilotlarida bolalarning nafaqat intellektual, balki ijti-

moiy-emotsional rivojlanishiga ham alohida e’tibor qaratilmoqda. 

So‘nggi yillarda O‘zbekiston Respublikasida maktabgacha ta’lim tizimini tubdan takomillashtirish, ta’lim 

sifatini xalqaro standartlar asosida rivojlantirish va bolalarni maktab ta’limiga kompleks tayyorlash bo‘yicha keng 

ko‘lamli islohotlar amalga oshirilmoqda. Ushbu islohotlarda bolalarda tayanch kompetensiyalarni, jumladan, 

ijtimoiy kompetensiyalarni rivojlantirish ustuvor yo‘nalish sifatida belgilangan. O‘zbekiston Respublikasi 

Prezidentining maktabgacha ta’lim tizimini rivojlantirishga oid qaror va farmonlarida bolalarning har tomon- M

lama barkamol rivojlanishini ta’minlash, zamonaviy pedagogik texnologiyalarni amaliyotga joriy etish vazifalari 

belgilab berilgan [1]. 

Maktabgacha yoshdagi bolalarda ijtimoiy ko‘nikmalarni rivojlantirish ularning kelajakdagi ta’lim faoliyati, 

shaxslararo munosabatlari hamda jamiyatda muvaffaqiyatli faoliyat yuritishining muhim omillaridan biridir. Ijti-

moiy ko‘nikmalar tarkibiga muloqot qilish, tinglash, fikr almashish, muammolarni hamkorlikda hal qilish, nizolarni 

tinch yo‘l bilan bartaraf etish, o‘z his-tuyg‘ularini boshqarish, boshqalarning fikrini hurmat qilish va jamoada 

ishlash kabi kompetensiyalar kiradi. 

Mazkur ko‘nikmalarni shakllantirishning eng samarali vositalaridan biri ijodiy o‘yinlar hisoblanadi. Ijodiy 

o‘yinlarda bola real hayotdagi turli vaziyatlarni modellashtiradi, ijtimoiy rollarni bajaradi, tengdoshlari bilan 

hamkorlik qiladi hamda o‘z xatti-harakatlarini boshqarishni o‘rganadi. Ayniqsa, syujetli-rolli o‘yinlar bolalarda 

ijtimoiy tajriba orttirish, mas’uliyatni his qilish, o‘zaro yordam va hamjihatlikni rivojlantirish uchun qulay peda-

gogik muhit yaratadi. 

Bugungi kunda xalqaro tadqiqotlarda ham maktabgacha yoshdagi bolalar rivojlanishida o‘yin faoliya-

tining ahamiyati alohida ta’kidlanmoqda. Zamonaviy pedagogik yondashuvlarda bolalarning faol ishtirokiga 

asoslangan o‘yin texnologiyalari ta’lim samaradorligini oshirishning muhim omili sifatida baholanmoqda. Shu-

ningdek, “Ilk qadam” davlat o‘quv dasturida bolalarning ijtimoiy-hissiy rivojlanishi, tengdoshlari bilan hamkorlik 

qilishi, mustaqil qaror qabul qilishi va ijodiy faoliyatini rivojlantirish asosiy vazifalardan biri sifatida belgilangan [2]. 

Mazkur dastur pedagoglardan ta’lim jarayonida o‘yin texnologiyalaridan samarali foydalanishni talab etadi. 

Qiyosiy tahlil shuni ko‘rsatadiki, ijodiy o‘yinlar bolalarda ijtimoiy faollikni, tashabbuskorlikni, kommunikativ 

madaniyatni hamda hamkorlik kompetensiyalarini rivojlantirishda yuqori pedagogik samaradorlikka ega. Shu 

bilan birga, maktabgacha ta’lim tashkilotlarida ijodiy o‘yinlarni maqsadli tashkil etish metodikasini yanada tako-

millashtirish zarurati mavjud. 

 

MAVZUGA OID ADABIYOTLAR SHARHI 

Maktabgacha yoshdagi bolalarda ijtimoiy ko‘nikmalarni shakllantirish masalasi pedagogika, psixologiya 

va maktabgacha ta’lim metodikasi yo‘nalishlarida dolzarb ilmiy muammolardan biri hisoblanadi. Zamonaviy 

tadqiqotlarda bolalarning ijtimoiylashuvi, kommunikativ kompetensiyalarini rivojlantirish, jamoada ishlash 

madaniyatini shakllantirish hamda ijodiy faoliyat orqali shaxsiy sifatlarini rivojlantirishga alohida e’tibor qaratil-

moqda. Xususan, maktabgacha ta’lim jarayonida o‘yin faoliyati bolalarning tabiiy ehtiyojlariga mos keladigan va 

ularning shaxs sifatida kamol topishiga xizmat qiladigan samarali pedagogik vosita sifatida e’tirof etiladi. 

O‘zbekiston Respublikasida maktabgacha ta’lim tizimini takomillashtirish bo‘yicha qabul qilingan norma-

tiv-huquqiy hujjatlarda bolalarni har tomonlama rivojlantirish, ularda tayanch kompetensiyalarni shakllanti-

rish hamda zamonaviy pedagogik texnologiyalarni ta’lim jarayoniga keng joriy etish ustuvor vazifa sifatida 

belgilangan. Mazkur hujjatlar maktabgacha yoshdagi bolalarda ijtimoiy ko‘nikmalarni rivojlantirishni ta’lim 

mazmunining ajralmas qismi sifatida ko‘rsatadi. 

Maktabgacha ta’lim vazirligi tomonidan ishlab chiqilgan “Ilk qadam” davlat o‘quv dasturida bolalarning ijti-

moiy-hissiy rivojlanishi alohida rivojlanish sohasi sifatida ajratilib, unda tengdoshlari va kattalar bilan samarali 

muloqot qilish, hamkorlikda faoliyat olib borish, o‘zaro hurmat, mas’uliyat, tashabbuskorlik va mustaqillik kabi 

kompetensiyalarni shakllantirish vazifalari belgilangan. Dasturda ushbu kompetensiyalarni rivojlantirishning 

asosiy vositalaridan biri sifatida o‘yin faoliyatidan foydalanish tavsiya etilgan [2]. 

G. E. Djanpeisovaning maktabgacha ta’lim metodikasiga bag‘ishlangan ilmiy ishlarida bolalarning ijtimoiy 

rivojlanishida o‘yin faoliyatining didaktik imkoniyatlari keng yoritilgan. Muallifning ta’kidlashicha, syujetli-rolli va 

ijodiy o‘yinlar bolalarda muloqot madaniyati, hamkorlik, o‘zaro yordam va mas’uliyat hissini shakllantirishda 

muhim vosita hisoblanadi. Shuningdek, o‘yin jarayonida bolalar ijtimoiy tajribani amaliy faoliyat orqali o‘zlashti-

radilar [3]. 

Sh. A. Do‘stmuhammedova hamda hamkor mualliflar tomonidan olib borilgan tadqiqotlarda maktabgacha 

yoshdagi bolalarda ijtimoiy kompetensiyalarni rivojlantirishda innovatsion pedagogik texnologiyalar, jumladan, 

interfaol metodlar va ijodiy o‘yinlarning samaradorligi ilmiy asoslangan. Mualliflar o‘yin faoliyati bolalarda 

mustaqil fikrlash, ijtimoiy moslashuv va kommunikativ faollikni rivojlantirishini ta’kidlaydilar [4]. 

Xalqaro tadqiqotlarda ham o‘yin bolaning shaxsiy va ijtimoiy rivojlanishining asosiy omillaridan biri sifatida 

baholanadi. Xususan, OECD ekspertlari tomonidan tayyorlangan tahliliy hisobotlarda maktabgacha ta’lim sifa-

tini belgilovchi asosiy ko‘rsatkichlardan biri bolalarda ijtimoiy-emotsional kompetensiyalarni rivojlantirish ekani 

qayd etilgan. Hisobotlarda o‘yin asosidagi ta’lim bolalarda hamkorlik, muloqot va muammolarni birgalikda hal 

qilish ko‘nikmalarini rivojlantirishga xizmat qilishi ilmiy dalillar asosida yoritilgan [5]. 

A. V. Zaporojetsning tadqiqotlarida maktabgacha yoshdagi bolalar faoliyatida o‘yin ijtimoiy tajribani egal-

lashning asosiy shakli sifatida talqin etiladi. Olim bolaning o‘yin orqali atrofdagi insonlar faoliyatini aks ettirishi, 

ularga taqlid qilishi va ijtimoiy munosabatlarni o‘zlashtirishini asoslab bergan [6]. M

Adabiyotlar tahlili shuni ko‘rsatadiki, mahalliy va xorijiy olimlar tomonidan maktabgacha yoshdagi bolalarda 

ijtimoiy ko‘nikmalarni rivojlantirishning nazariy asoslari yetarli darajada yoritilgan. Biroq mavjud tadqiqotlarning 

aksariyati o‘yin faoliyatining umumiy tarbiyaviy ahamiyatini ochib berishga qaratilgan bo‘lib, aynan ijodiy o‘yinlar 

vositasida ijtimoiy ko‘nikmalarni bosqichma-bosqich shakllantirish metodikasi, uning pedagogik shart-sharoit-

lari va samaradorligini baholash mezonlari hali ham chuqur tadqiq etishni talab qiladi. 

 

TADQIQOT METODOLOGI YASI  

Mazkur tadqiqot maktabgacha yoshdagi bolalarda ijtimoiy ko‘nikmalarni shakllantirishda ijodiy o‘yin-

lardan foydalanishning pedagogik imkoniyatlarini ilmiy-nazariy jihatdan tahlil qilishga yo‘naltirilgan. Tadqiqot 

metodologik jihatdan shaxsga yo‘naltirilgan, faoliyatli va kompetensiyaviy yondashuvlarga asoslandi. Ushbu 

yondashuvlar maktabgacha yoshdagi bolalarning ijtimoiy rivojlanishini ta’minlash, ularning muloqotga kirishishi, 

hamkorlik qilishi, o‘zaro munosabatlarni tashkil etishi hamda jamoaviy faoliyatda ishtirok etish ko‘nikmalarini 

rivojlantirish imkoniyatlarini ochib beradi. 

Tadqiqotda asosan nazariy tahlil metodidan foydalanildi. Mazkur metod orqali maktabgacha ta’lim peda-

gogikasi, bolalar psixologiyasi va o‘yin nazariyasiga oid ilmiy manbalar o‘rganildi, mavjud ilmiy yondashuvlar 

qiyosiy tahlil qilindi hamda ijodiy o‘yinlarning bolalar ijtimoiy rivojlanishidagi o‘rni aniqlandi. Nazariy tahlil jara-

yonida olimlarning o‘yin faoliyati, bolalarning ijtimoiylashuvi, kommunikativ ko‘nikmalar va hamkorlik kompeten-

siyalarini rivojlantirishga doir ilmiy qarashlari umumlashtirildi. 

Shuningdek, tadqiqotda qiyosiy tahlil metodidan foydalanilib, turli pedagogik manbalarda o‘yin faoliyatining 

mazmuni, turlari va tarbiyaviy imkoniyatlari o‘rganildi. Xususan, ijodiy o‘yinlarning oddiy o‘yin faoliyatidan farqli 

jihatlari, uning bolalar tomonidan mustaqil ravishda tashkil etilishi, ijtimoiy rollarni o‘zlashtirishga xizmat qilishi 

hamda shaxslararo munosabatlarni rivojlantirishdagi ahamiyati tahlil qilindi. 

Tadqiqotda umumlashtirish va tizimlashtirish metodlari ham qo‘llanildi. Ushbu metodlar yordamida 

o‘rganilgan ilmiy manbalar asosida maktabgacha yoshdagi bolalarda ijtimoiy ko‘nikmalarni shakllantirishda 

ijodiy o‘yinlardan foydalanishning asosiy pedagogik shartlari belgilandi. Jumladan: 

• o‘yin jarayonida bolalarning erkin va faol ishtirokini ta’minlash; 

• turli ijtimoiy rollarni bajarishga imkon yaratish; 

• bolalar o‘rtasida hamkorlik va muloqot muhitini shakllantirish; 

• ijodiy tashabbuslarni qo‘llab-quvvatlash; 

• tarbiyachining yo‘naltiruvchi va tashkil etuvchi rolini ta’minlash. 

Tadqiqot davomida olingan ilmiy xulosalar mavjud nazariy manbalarni tahlil qilish, umumlashtirish va peda-

gogik nuqtayi nazardan sharhlash asosida ishlab chiqildi. 

 

TAHLIL VA NATIJALAR  

Mazkur tadqiqot doirasida maktabgacha yoshdagi bolalarda ijtimoiy ko‘nikmalarni shakllantirishda ijodiy 

o‘yinlardan foydalanishga oid mahalliy va xorijiy ilmiy adabiyotlar, normativ-huquqiy hujjatlar hamda metodik 

manbalar nazariy jihatdan tahlil qilindi. O‘tkazilgan tahlillar natijasida ijodiy o‘yinlar bolalarning ijtimoiy rivojlani-

shiga ta’sir etuvchi eng samarali pedagogik vositalardan biri ekanligi aniqlandi. 

Adabiyotlar tahlili shuni ko‘rsatdiki, maktabgacha yoshdagi bolalarda ijtimoiy ko‘nikmalarni shakllantirish 

uzluksiz va maqsadli tashkil etilgan pedagogik jarayonni talab qiladi. Ijtimoiy ko‘nikmalar bolaning tengdosh-

lari va kattalar bilan samarali muloqot qilishi, hamkorlikni yo‘lga qo‘yishi, o‘z fikrini erkin ifoda etishi, bosh-

qalarning fikrini hurmat qilishi, nizoli vaziyatlarni tinch yo‘l bilan hal etishi hamda jamoada faol ishtirok etishi 

orqali namoyon bo‘ladi. Mazkur sifatlarni rivojlantirishda ijodiy o‘yinlar bolaga tabiiy, qiziqarli va rivojlantiruvchi 

muhit yaratishi bilan alohida ahamiyat kasb etadi. 

Nazariy manbalarning qiyosiy tahlili ijodiy o‘yinlarning mazmuni va tashkil etilishiga ko‘ra syujetli-rolli, 

dramatik, konstruktiv va sahnalashtirilgan o‘yinlarni o‘z ichiga olishini ko‘rsatdi. Ushbu o‘yin turlarining barchasi 

bolalarni o‘zaro muloqot qilish, rollarni taqsimlash, umumiy maqsad sari hamkorlikda harakat qilish va mas’uli-

yatni his etishga o‘rgatadi. Ayniqsa, syujetli-rolli o‘yinlarda bolalar real hayotdagi kasblar, oilaviy munosabatlar 

va ijtimoiy vaziyatlarni modellashtirish orqali ijtimoiy tajriba orttiradilar. 
Tahlillar natijasida ijodiy o‘yinlarning ijtimoiy ko‘nikmalarni rivojlantirishdagi pedagogik imkoniyatlari 

quyidagi yo‘nalishlarda namoyon bo‘lishi aniqlandi: 

• kommunikativ ko‘nikmalarni rivojlantirish; 

• hamkorlik va jamoada ishlash madaniyatini shakllantirish; M

• empatiya va o‘zaro hurmatni rivojlantirish; 

• tashabbuskorlik va mustaqil qaror qabul qilishni qo‘llab-quvvatlash; 

• nizolarni muloqot orqali hal etish malakasini rivojlantirish; 

• ijtimoiy rollarni o‘zlashtirish orqali ijtimoiy tajribani boyitish. 

Tahlil qilingan ilmiy manbalarda ijodiy o‘yinlarning samaradorligi ko‘p jihatdan pedagogning faoliyatiga 

bog‘liqligi ta’kidlanadi. Tarbiyachi bolalarning mustaqilligini cheklamasdan, o‘yin mazmunini pedagogik maqsad-

larga yo‘naltirishi, hamkorlik muhitini yaratishi va bolalarni faol muloqotga undashi lozim. Bunday yondashuv 

bolalarda ijtimoiy faollikni oshirish, o‘zaro ishonchni mustahkamlash hamda jamoaviy faoliyat madaniyatini 

shakllantirishga xizmat qiladi. 

Shuningdek, o‘rganilgan adabiyotlar asosida ijodiy o‘yinlardan foydalanish samaradorligini ta’minlovchi 

asosiy pedagogik shartlar tizimlashtirildi. Ularga o‘yin muhitining rivojlantiruvchi xarakterga ega bo‘lishi, 

bolalarning yosh va individual xususiyatlarini hisobga olish, o‘yin mazmunining hayotiy vaziyatlarga yaqinligi, 

tarbiyachi tomonidan ijobiy psixologik muhit yaratilishi hamda barcha bolalarning o‘yin jarayonida faol ishtirok 

etishini ta’minlash kiradi. 

 

XULOSA VA TAKLIFLAR  

Maktabgacha yoshdagi bolalarda ijtimoiy ko‘nikmalarni shakllantirishda ijodiy o‘yinlardan foydalanishning 

nazariy va metodik asoslari ilmiy adabiyotlar tahlili asosida yoritildi. O‘tkazilgan nazariy tahlillar shuni ko‘rsat-

diki, ijodiy o‘yinlar maktabgacha ta’lim jarayonining ajralmas tarkibiy qismi bo‘lib, ular bolalarning ijtimoiylashuvi, 

kommunikativ kompetensiyalarining rivojlanishi hamda shaxs sifatida kamol topishida muhim pedagogik vosita 

hisoblanadi. O‘yin faoliyati orqali bolalar tengdoshlari bilan muloqot qilish, hamkorlikni yo‘lga qo‘yish, o‘zaro 

hurmat va mas’uliyatni his etish, turli ijtimoiy rollarni bajarish hamda muammoli vaziyatlarda mustaqil qaror 

qabul qilish ko‘nikmalarini egallaydilar. 

Ilmiy manbalarni qiyosiy tahlil qilish natijasida ijodiy o‘yinlarning pedagogik samaradorligi, avvalo, 

ularning bolaning tabiiy ehtiyojlari va yosh xususiyatlariga mosligi bilan izohlanishi aniqlandi. Syujetli-rolli, 

sahnalashtirilgan, dramatik va konstruktiv o‘yinlar bolalarning nafaqat bilish faoliyatini, balki ijtimoiy-emotsional 

rivojlanishini ham qo‘llab-quvvatlaydi. Shu bois maktabgacha ta’lim tashkilotlarida o‘yin texnologiyalaridan 

maqsadli va tizimli foydalanish bolalarda ijtimoiy kompetensiyalarni rivojlantirishning samarali pedagogik sharti 

sifatida baholanadi. 

Nazariy tahlil natijalari shuni ko‘rsatadiki, maktabgacha ta’lim amaliyotida ijodiy o‘yinlardan foydala-

nish metodikasini takomillashtirish zarur. Buning uchun tarbiyachilarning metodik kompetentligini oshirish, 

zamonaviy o‘yin texnologiyalarini ta’lim jarayoniga integratsiya qilish, milliy qadriyatlar va umuminsoniy g‘oya-

larni aks ettiruvchi ijodiy o‘yinlar mazmunini boyitish hamda bolalarning ijtimoiy rivojlanishini baholash mezon-

larini takomillashtirish maqsadga muvofiqdir. 

Mazkur tadqiqotning ilmiy ahamiyati shundan iboratki, unda maktabgacha yoshdagi bolalarda ijtimoiy 

ko‘nikmalarni shakllantirishda ijodiy o‘yinlardan foydalanishning nazariy asoslari tizimlashtirildi va ularning 

pedagogik imkoniyatlari ilmiy jihatdan asoslandi. Tadqiqotning amaliy ahamiyati esa olingan xulosalar va 

tavsiyalardan maktabgacha ta’lim tashkilotlari tarbiyachilari, metodistlari, oliy ta’lim muassasalari professor-

o‘qituvchilari hamda maktabgacha ta’lim yo‘nalishi talabalari o‘quv va metodik faoliyatida foydalanish mumkin-

ligi bilan belgilanadi. 

Xulosa qilib aytganda, maktabgacha yoshdagi bolalarda ijtimoiy ko‘nikmalarni shakllantirishda ijodiy 

o‘yinlardan foydalanish ta’lim-tarbiya jarayonining samaradorligini oshirishga, bolalarning ijtimoiy moslashuvi, 

kommunikativ madaniyati va hamkorlik kompetensiyalarini rivojlantirishga xizmat qiluvchi muhim pedagogik 

omil ekanligini tasdiqlaydi. Shu sababli ijodiy o‘yinlarni maktabgacha ta’lim mazmuniga tizimli ravishda inte-

gratsiya qilish hamda ularni ilmiy asoslangan metodik tavsiyalar asosida tashkil etish zamonaviy maktabgacha 

ta’limni rivojlantirishning ustuvor yo‘nalishlaridan biri hisoblanadi. 

13.00.01 

13.00.02 

13.00.05 

13.00.06 

13.00.07 

13.00.08 

13.00.09 

07.00.00 

19.00.00 

01.00.00 

02.00.00 

03.00.00 

09.00.00 

10.00.00 

11.00.00 

Pedagogika fanlari 

Pedagogika nazariyasi. Pedagogik ta’limotlar tarixi 

Ta’lim va tarbiya nazariyasi va metodikasi (sohalar bo‘yicha) 

Maxsus pedagogika 

Jismoniy tarbiya va sport mashg‘ulotlari nazariyasi va metodikasi 

Kasb-hunar ta’limi nazariyasi va metodikasi 

Elektron ta’lim nazariyasi va metodikasi (ta’lim sohalari va bosqichlari bo‘yicha) 

Ta’limda menejment 

Maktabgacha ta’lim va tarbiya nazariyasi va metodikasi 

Ijtimoiy pedagogika 

Tarix fanlari 

Psixologiya fanlari 

Fizika-matematika fanlari 

Kimyo fanlari 

Biologiya fanlari 

Falsafa fanlari 

Filologiya fanlari 

Geografiya fanlari 

